Pedras
no camiño á igualdade
Obra de Luz Darriba

Coa colaboración da Área de Benestar Social

e Igualdade do Concello de Lugo



Este proxecto ten como finalidade visibilizar as pedras, no seu
sentido metafórico, que obstrúen o camiño das mulleres cara a conquistar a igualdade cos homes.


Desta maneira, a proposta consiste en levar adiante unha acción con pedras, diferentes tipos de pedras, das que se poden atopar no firme das vilas ou nos camiños, e utilizar a súa simboloxía para representar as diferentes situacións que, aínda hoxe, impiden ás mulleres ter os mesmos dereitos reais que o home, e que son a base da desigualdade, que, a súa vez, favorece a violencia contra as mulleres e mesmo os asasinatos de milleiros de mulleres no mundo. No que vai de ano, morreron a man das súas parellas ou ex parellas 50 mulleres no estado español, e tamén varios nenos e nenas. O asasinato dos fillos e fillas por parte dos país é un modo aberrante do tipo de propiedade que propón o patriarcado, e o xeito máis terrible para castigar as nais.
Pedras no camiño pretende indagar cunha intervención artística colectiva, sobre a importancia desas pedras. ¿Sabemos cales son as dificultades? ¿Coñecemos o camiño libre de pedras? ¿Qué podemos facer entre todas e todos para ir baleirando a nosa vida de lousas coas que tropezamos unha e outra vez?

Pedras no camiño, nos propón pensar. Unha pedra por cada día do ano. ¿Cales son as túas, as miñas, as vosas?

Unha acción colectiva con pedras multiformes despregará sobre a Praza da Horta do Seminario, en Lugo, trescentas sesenta e cinco pedras, debuxando labirintos, o día luns 25 de novembro, Día Internacional contra a violencia de xénero. Dita acción conta coa colaboración da Área de Benestar Social e Igualdade do Concello de Lugo e a Deputación Provincial. É a primeira parte dun proxecto que culminará co emprazamento dun monumento en pedra, coma homenaxe as mulleres vítimas de violencia, realizado por Luz Darriba e Javier Quijada, coa colaboración do CENTRAD e da Área de Benestar Social e Igualdade do Concello de Lugo.
A colocación das pedras, require de toda a solidariedade cidadá, concienciada con este flaxelo. A retirada das pedras quere contar, simbolicamente, coa axuda das e dos representantes dos poderes públicos que teñen na súa man o elaborar e poñer en práctica políticas e fondos encamiñados a acadar a equidade entre homes e mulleres e o fin da inadmisible violencia de xénero.

Luz Darriba, artista multidisciplinar, leva realizadas ducias de accións contra a violencia de Xénero, dentro e fóra do estado español. Entre elas podemos destacar: Patchwork (alfombra de 8.000 m² na Pza. do Obradoiro, Santiago, 2004), Luva negra, luva branca (30.000 pares de luvas negras e brancas, Pza. de Santa María, Lugo, 2005), As mulleres tomamos as rúas (cambio de nomes de todas as rúas do casco histórico de Lugo polo nome de mulleres esquecidas ou descoñecidas da historia, Lugo 2005), Sinais, peona vostede tamén pode cruzar (intervención dos semáforos da Rolda da Muralla de Lugo con iconas femininas, 2006). Esta obra deu a volta ao mundo e se replicou en moitas cidades. Palabras máis, encrucillado con palabras contra a violencia de xénero, coa participación de milleiros de rapaces e rapazas de ensino medio de Galicia (Praza do Obradoiro, Santiago de Compostela, 2007), Cuestión de Xénero, intervención da Praza de Maio en Bos Aires con cinco centas prendas de mulleres, contra a trata e o tráfico de mulleres para súa explotación sexual (2008), Aracne, rede pola igualdade (intervención do Kursaal, San Sebastián, 2008), Sinais, intervención dos semáforos do microcentro de Bos Aires (2009), Sare, rede pola igualdade, intervención cunha rede tecida de catro mil m² (Palacio Europa, Vitoria, 2009); Cortar polo san (Rosario, Misiones –Arxentina- A Concepción –Chile- 2009), Antropofaxia, día internacional contra a explotación sexual (Bos Aires, 2009), LibroLIBRE, Museo Pedagóxico de Galicia, Santiago de Compostela 2009. Negra sombra, homenaxe a Rosalía de Castro (Obradoiro,Santiago de Compostela, Palexco, A Coruña, Praza Maior, Lugo, Praza Maior, Ourense, Pza. da Ferrería, Pza. do rei, Vigo, 2010)
